Ne 21-22 (640-641)

27 Kasim (noyabri) 2015

AN

ANA SOzU 1988

Wwww.anasozu.com

Paasi - 4 ley 00 bani

Kasim ayin 7-da
Kasim yortusunu
baktik! Onunnan
biitiin cimne
insan1 kutléeériz!

Gagauziyada “Gagauz
sarabin yortusu” oldu

Kasim aymn 8-did Gagauziyada “Ga-
gauz sarabin yortusu” oldu. Yortuya
katildilar sarapgilar hem musaafirlar
diil salt Gagauziyadan, ama Moldova-
dan, Tiirkiyeddn, Rusiyadan hem taa 10
devlettin ofitial delegatiyalar, ani ilersi
giinnerdd I-ci Halklararasi investitiya

forumunda pay aldilar. 8-ci sayfa

GRTnin finans islerini

gend inceleyeceklar

Kasim aymn 26-da Halk Toplusun
deputatlar karar aldilar, ani Gagauziya-
nin Saymak palatasi incelesin Gagauiya
Radio hem Televideniye climne kompa-
niyasinin finans islerini, baslayip 2013-
cii yildan biitinkii glind kadar.

Deputatlar sayérlar, ani GRTda pred-
sedatel, direktorlar hem Gozledici Sove-
tin arasinda dayma kavgalar olér. Onus-
tan GHT teklif edecek “Gagauiya Radio
hem Televideniye cliimne kompaniyasi
icin” Zakonu diistirmaa. 3-cii sayfa

Yazihin
“Ana Sozu’’na!

Gagauziyada “Ana Sozii” gazetasi-
na 2016-ci yila yazilmak kompaniyasi
basladu.

Gazetamiza yazilmaa isteydn insan-
nar var nicd danmigsinnar kiiiilerin hem
kasabalarin pogta boliimnerind yada
kendi pogtalyonnarina.

“Ana Sozii”ni yilhk yazilmak pa-
as1 — 48 ley 00 bani.

Yazilin sizin gazetaniza da “Ana
S6zii"nén kabledin evinizd bozulma-
mis gagauz¢amizda en dooru hem agik
haberleri! Cimnemizd4, kulturamizda,
istoriyamizda, politika Omiriindd ya-
lansiz bilgilerd saabi olun!

Kasimin (noyabri) 6-7 giinnerindd Komratta gecti «/neecmuyuu — ocnosa pazeumus I azcaysuuy» 1-ci Halk-
lararasi investitiya forumu. Forum yapildi Gagauziya Ispolkomun kararma gord. Forumun bas sponsoru oldu
Tiirkiyenin Tiirk Isbirlii hem Koordinatiya Agenstvosu (TIKA).

Forumda pay aldi investorlar,
administratiya bagkannar1 hem primar-
lar 8 devlettin (Belarusiya, Estoniya,
Litva, Polsa, Rominiya, Rusiya, Tiirkiye,

Ukrayna) hem incelendi 27 investitiya
proekti. Forumun 6zel musaafirleri ol-
dular Tiirkiye Biitikelgisi Mehmet Se-
lim KARTAL, Rusiya Federatiyasinin

Biiiikelgisi Farit MUHAMETSIN, Ro-
miniya Biilikel¢isi Marius LAZURKA,
Moldovanin ekonomika Ministrusu
Stefan BRIDE. 5-ci — 6-c1 sayfalar

Tomayda ilk traktorlar: topladilar

Gagauziyada [-ci Halklararasi investitiya forumun ilk giiniindd Komratta Bas-
kannik binasinin 6niindé erlestirildi ilk 5 traktor, ani Tomay kiitiyiinda toplandi.
Buna kolaylik verdi Belarusiyanin Bobruysk traktor pargalari hem agregatlari

zavodunnan isbirlii annagmasi.

Ani Tomay kiiliylindd kurulacek
ortak bir predpriyatiye annasildi Ce-
viz aym 17-dd, acan Gagauziyanin

delegatiyas1 Balarusiyada bulundu.
Ozaman Tomaydan “Bucakagroser-
vis” firmanin direktoru ivan NEDOV

hem Bobruysk traktor parcalart hem
agregatlar1 zavodun direktoru Alek-
sandr AGRANOVIC aralarinda bir
annagma imzaladilar. Annagmaya goéra
buradaki traktorlar, bakarak Bobruys-
kta toplanannara, 15-20% taa ucuz
cikérlar. Zerd Gagauziyaya traktorlarin
pargalar1 geler da sora onnarda n trak-
torlar toplanérlar. Bu verer kolayini
kimi vergilerdén kurtulmaa.

Sindi, agan I-ci Halklararasi
investitiya forumun c¢ergevesindd bu
isbirlii annagmasi temellesti, is hizlan-
maa baglayacek. Bol4 sayérlar isi ku-
rannar. Baslayip yilda 100 traktordan,
neettd var yilda 1000 traktoradan top-
lamaa. Ciinkii bu traktorlar pek ladzim
primariyalara hem kiigiik kuruluslara.
Biitlinkii giindd sadd Gagauziyanin pri-
mariyalarina 50 traktor 144zim, ama
Moldovada ¢ok primariya hem kii¢iik
kurulus var. Yannagik Rominiya pazar1
da acik.

Evroparlament Gagauziya Baskanini 1sitti

Irina VLAH:

adzim pay alsinnar!”

Kasimin 16-17 giinneri arasinda, Moldova Respublikas: delegatiyasimin azasi olarak, Gagauziya Baskam Irina
VLAH Briiselda bulundu. Burada Canabisi Evroparlament, Crisis Management Initiative kurulusunnan birlikti, “Po-
litikali gecis hem baris proteslari: milli parlametlarin opitlart hem parlamentlar arasi dialogun rolii” konferentiyasina

katildi.

Konferentiyada nasaat ederdk, Ga-
gauziya Baskan1 “Gagauziya (Gagauz
Eri) 6zel hak statusu icin” Zakonun
islemesindd durgundu. Canabisi urgu-
ladi, ani biilinkli glindd duruma goré
Moldova merkez kuvetleri bu zakonun
¢ok erlerini hi¢ esaba da alméérlar.
Bunu gdsterer o, ani Gagauziyada
bulunan erindeki sudlar may hi¢ esa-
ba alméérlar yada pek siirek bakérlar
erindeki zakonnara. Bu “Gagauziya
(Gagauz Eri) 6zel hak statusu i¢in” Za-
konuna ters giddn bir durum.

Ayirica Moldova Parlamentina yol-
lanan Gagauziya Halk Toplusun teklif-
leri da hi¢ esaba alinméér.

Irina VLAH acikladi, ani merkez-
deki kuvetldr hepsini yapérlar Gagau-
ziyanin kuvedini kesmda deyni. “Ga-
gauziya (Gagauz Eri) 6zel hak statusu
icin” Zakonuna kars1 giderdk onnar
Gagauziyada acérlar Moldova pravi-
telstvosunun ofislerini. Hi¢ sormadaan
Gagauziya oOndercilerind politiyanin,

Y

spetslujbalarin, {istolan slujbalarin hem
prokuraturanin baslarina koyérlar ken-
di insannarini. Gagauziyanin insannari
sa Moldovanin may hi¢ bir kuvet or-
gannarinda yok.

Administratiya uurunda da, Mol-

dova Respublikasinin Konstitutiyasina
ters giderdk, Gagauziyayr rayon hem
kasaba kertiind indirdilér.

Disardan geldn finans yardimini
payedirkana Gagauziyayl may esaba
alméérlar. Gagauz dilini hem kulturasi-

“Moldovan hem gagauz zakonnarin garmonizatiya
protesinda OBSE ekspertlar: 1

n1 korumaa deyni Moldovanin merkez
biicetindén damna gibi para veriler.
Moldovada yok bir devlet programasi
Gagauziya insannarini respublika uu-
runda ciimne-politika protesleriné kat-
maa deyni.

Bagkan acikladi, ani pek yazik
ona, ki eni parlamentta yol verilme-
di moldovan hem gagauz zakonnarin
garmonizatiyasi i¢in kurulan ortak ko-
misiyanin ¢aligmasina.

Danigarak halklararasi ciimneyi Ga-
gauziya Baskani dedi: “Bdn danigérim
halklararas: ciimneyd arka olsunnar
OBSE kanadi altinda kurmaa hem fi-
nans etmdid halklararast is grupasini,
respublika hem regional zakonnarin
garmonizatiyasinda ortak zakonnari
hazirlamaa deyni. Hem da Kisinevun
hem Komradin arasinda toplanan ters
isleri sirasinca adimnamaa deyni”.

Irina VLAH urguladi: “bu zor hem
sanculy bir protes, maasuz politikaci-
lara deyni”, ama “Moldova Respubli-
kasinin politika boyu kendisini olmus
gostersin da, sonda, isitsin kendi va-
tandaglarini, ani Gagauziya avtono-
miyasinda yagéérlar”.

Frantiyada teraktlar 129 klslmn caninl aldl

Cumaa gecesi, Kasimin 13-di Frantiyanin baskasabasinda Parijda
teroristlerin atakasi oldu. Atakalarin keezleri oldular stadion, kontert
salonu, restorannar, barlar hem pitariyalar: orada neredi cok in-
sannar toplandiydi. Hepsi atakalarin sayis1 6 oldu. Teror kurbanna-
rin sayisi bola: 129 olii, 352 aar yarah. Yarahlarin 99 6liim kertiinda

bulunérlar.

Cumértesi avsamneyin, Kasimin
14-di, Parijin prokuroru Francolis
MOLINS teraktin swrasint adim-adim
actklads:

21:20 (Parij vakidi) “Stade
de France” stadionunda Frantiya-

Germaniya futbol matgin ortasinda
stadionun “D” girigind kars1 ilk pat-
lama oldu. Patlama erindd iki oli
bulundu. Birisinin sirtinda patlamak
mallarinnan dolu kayis baaliydi.
21:25 — Parijin 10-cu boliimiinda
bir barin hem bir restoranin musterile-

rinin Ustiina “Kalasnikov” avtomatin-
dan ates atildi. Burada 15 kisi oldiiriil-
dii hem 10 yaralanda.

21:32 — Parijin 11-ci boliimiinda bir
barin 6niindd insannarin istiina avto-
matlardan ates atildi. 5 kisi 6ldiirtldi,
8 aar yaralandu.

21:36 — bir restoranin terasasinda
19 kisi avtomatlardan oldiiriildi.

21:40 — bir restoranin i¢inda “diri
bomba” kendisini patlatti.

21:40 — “Le Bataclan” kontert za-
landa 3 kisi avtomatlardan ates acti.

Sora orkestra kuyusuna zalojnikleri
kuudular.

00:20 — spetnaz “Le Bataclan”
kontert zalinda bagladi kurtarmak
operatiyasini. Teroristlerin birisini ur-
dular. Urduynan onun iistiindd bomba
patladi. Kalan1 2 terorist iistlerindé bu-
lunan bombalar1 kendileri patlattilar.

Terorist atakalarin beteriné
Frantiyada {istolan durum agikland.
Granitalar kapali. Parija asker ¢ekildi.

Insannara teklif edildi evlerindin ¢ik-
masinar. Terorist atakasiin kurban-
narin1 anmaa deyni Frantiyada 3 giin-
niik yas aciklandi.

Bu titsi olaylarlan ilgili olarak bii-
tin diinndda insannar, Frantiya dev-
letin biiikelgiliklerind ¢igcek getirip,
frantuz halkina kendi acizganniini hem
birliini bildirerlér.

Fotolar — Christian HARTMANN

(Reuters) hem Franck FIFE (AFP)

Afganistanda moldovali1 vertolotu urdular

Moldova kuvet organnar bildirdiléir, ani Kasim ayin 24-d4 Afganistanda
teroristlir moldovah vertolotu urdular. Ekipaj becermis kondurmaa onu.

Vertolotun saabileri pres-konferentiyada acikladilar, ani vertolot Afga-
nistanda Amerikaylan annasmaya goré islirmis. Vertolotu urduynan onda
18 kisi yolcu varmus hem 3 Kkisi ekipaj. Yolcular afganhymus, eklpaj moldo-
vali. Vertolotu urduynan 4 kisi 6lmiis. Kalam esir diismiis. Oliilerin arasin-
da birisi Moldova vatandasiymis, ama onun laabi belli diil taa.




Komrat (Gagauziya) hem Taskopri
(Tiirkiye) kardas kasabalar oldular

Gagauziyada 1-ci Halklararasi investitiya forumu giinnerindd Gagauziyanin
bagkasabasi Komrat hem Tiirkiyenin Tagkoprii kasabasi kardas kasabalar oldular.
Bu is i¢in Kasim aym 6-da Komrat primar1 Sergey ANASTASOV hem Tagkoprii
belediye bagkan1 Nedret GULEN bir annasma imzaladilar. Annasmada ciimne,

[1k biiiik odiiliin kutluca olsun!

Canavar ayinda Moldovanin Geng Jurnalistlar Merkezi acikladi bir kon-
kurs, angisina gori 2015-ci yilin en islda geng jurnalistleri ayirildi. Kasimin
22-dé Kisinevun Milletlir Binasinda bu konkursta enseyin gen¢ jurnalist-
leri kutladilar.

Sevindirer,ani Gaga-
uziya Radio hem Televi-
deniye climne kompani-
yasinin radio-jurnalisti
Anna  KARAPIRA,
bu o6nemni konkurs-
ta pay alip, “Radio”
nominatiyasinda “2015-
ci yilin en isldd geng
jurnalisti” 6diiliinii ka-
zandi. Bu 6diillén Cana-
bisi Gagauziyay1 biitiin
Moldovaya bildirdi.

Anna, ilk biilik 6dii-
liin kutluca olsun!

Not. Konkursta pay
aldilar biitiin  Moldo-
vadan 18-30 yas arasi

kultura hem ekonomika uurunda igbirlii 6n plana alinér.

geng jurnalistldr.

Cumne adindan alinan GRT 1¢in “cumne” karari

Kasim ayin 25-did Komratta “Gagauziya Radiosunun hem Televideniyesinin (GRT) biiiinii hem gelecii” adh
tombarlak masa esabi bir toplanti oldu. Toplantiyi GRTnin Gézledici Soveti hazirladi, maamild surat GRTnin

gelecéi icin ciimneyliin lafetmai.

i

Toplantiy1 gotiirdii moderator Ana-
toliy MAVRODI. O teklif etti, ani kendi
islemeleri i¢in ilktin s6z vermad: Gozle-
dici Sovetin predsedatel yardimcisina Ni-
kolay TUKANa, GRTmin predsedatelind
Anna HARLAMENKOya, GRTnin
televideniye basma Stepan PIRONa,
GRTnin radio bagmna Mariya PARFO-
NOVAya. Sora da diolaga gegmaa.

May 6l da yapildi, ama radionun
islemesi i¢in birisi bisey isiddmedi.
Susaraktan bu sorusu gegctildr. Tom-
barlak masada ladzimd1 radionun basi,
yada onun yardimcilarindan birisi, cu-
vap nasaati tutsun. Ama bu is olmadi.
Bu da gosterer, ani taa bastan belliydi
kimin Ustlind gotlirecekldr toplantiyi
hem nesoy karar alinacek.

Hem taa bir i hem pek ayip is:
taa bastan Gozledici Sovetin azalari
hepsinin aazim kapardilar, brakmayip
yarim laf ta aslisi i¢in s6lemééd. Bunu
pek isldd var nicd gorésiniz videoda,
ani erlestirildi internettd: https:/www.
youtube.com/watch?v=ceO3e5qnWxc.

Belliydi, ani bu “tombarlak masa-
nin” yapilmasinin neeti hem uuru bir
insan1 yok etmédd: GRTnin biiiinkii
predsedateleni — Anna HARLAMEN-
KOyu. Kimé hem ne¢in bu 144zim bu-
rada pek agiklamaa istimeerim, ama

tribunadan hem zaldan
urgulandi, ani sebep — po-
litika sebepi hem GRTy1
kim sa eld gecirmii is-
teer. Kendisi Ana HAR-
LAMENKO agiklad,
ani sebep bir: “Erindeki
kuvetlir istimeerlir bén
orada isliim, zerd bdn
Nikolay DUDOGLUnun
kakusuymusum!”

Bilmeerim kimin ash-
s1 ne, ama bir is ortada —
Gagauziya Rario hem Te-
levideniyasimi kayip kertiind getirdilr.
Bunun bir sebepini istimedaén agikladi
Gozledici Sovetin predsedatel yardim-
cist Nikolay TUKAN: “Televideniya-
da pek ¢cok TURK KANALI var!”

Isteerim sélemid, ani GRT Gagau-
ziyada sadecd may bir kanal neredi ga-
gauzgaprogramalar yapilér. Peydalanér
sorus: Bekim biitiin bu esinmék dili-
mizi kesmia deyni?!

Bu da var, ama aslis1 bitkida {iza ¢ik-
ti, acan “tombarlak masanin” modera-
toru Anatoliy MAVRODI teklif etti, ani
bu durumda “Televideniye hem radio
icin” Gagauziya Zakonun islemesini
lidzim durgutmaa da “Gagauziya Ra-
dio hem Televideniye” ciimne kompa-
niyasimn igslemesini vermdi Gagauzi-
ya Baskanin elini hem emirind”.

Ama bu teklifadidn toplantida ii¢
saat ortalik kaynadi. Ortalik sansin iiz
cingenelikti: azarlamaklar, baarmak-
lar, c¢ekigmekldr, yalannar. Yalanda
tutulannar ne kizarardilar, ne da prost
edilmesini istardilér.

Nicé da olsa belliydi, ani “climne”
ikiyd boliindii: birileri — GRTya kar-
st gidenndr Halk Toplusun kimi de-
putatlart hem Gozledici Sovetin kimi
azalari, kimi ciimne insannari; obiir-
leri — GRTy1 korumak i¢in arka olan

politikacilar, siradan climne insannari,
jurnalistlér hem yazicilar.

Acan deerim GRTya kars1 gidennér
yanilméérim. Zerd onnar agiktan teklif
ederldr GRTy1 yok etméé da paralar:
payetméai. Bu fikiri tribunada agiktan
ortaya attilar: Halk Toplusun depu-
tatlar1 Ilya UZUN hem Ivan TOPAL,
“ctimne” insan1 Leonid DOBROV.

GRTya hem onun predsedatelind
arka oldular hem GRTy1 korumak igin
kendi soziinl so6ledildr Halk Toplusun
deputatlart Roman TUTIN hem Boris
NOVAK, jurnalist Sergey SUDEYV, ya-
zict Todur ZANET hem bagkalari.

Tribunaya ¢ikan insannarin g¢oyu
teklif ettilir GRTnin predsedatelini da,
Gozledici Sovetini da diistirma. Gozle-
dici Soveti i¢in, banci, pek dooru teklif

AnnaHARLAMENKO gen

etti Gozledici Sovetin predsedatel yar-
dimeist Nikolay TUKAN: “Gdzledici
Sovetini lidzim enidin ayirmaa hem o
Soveti lidzim aywrilsin 9 kisi. Gagauzi-
yann herbir raonundan 3-dr kigi”.
Toplant1 i¢in bukadar. Ama bir 6zel
bilgi da maasuz agiklamaa isteerim:
GRTnin kurulmasi igin Tiirkiye bir
tepd para koydu: transldtiya direkle-
ri i¢in — 300 bin $, odalarin remontu
hem oborudovaniye — 320 bin EURO.
Moldova pravitelstvosu da oborudova-
niya i¢in 2 milion ley yardimi verdi.
Bilerim, ani Gagauziyanin biiiinkii
ondercileri akilli insannar. Onnarin
adimnar1 gosterer, ani onnar halizddn
Gagauziya icin calisérlar. Inanérim,
ani onnar GRTy1 yok etmié sansini1 hig
birisind vermeyeceklir hem koruya-
ceklar onu halkimiz hem devletliimiz
igin. Pek isteerim aslis1 bu olsun!
Todur ZANET,
Gagauz Milli Gimnanin avtoru

4 GRTninbasinda

Kasim aym 4-di Komrat Administratiya sudu kendi kararinnan Anna
HARLAMENKOyu GRT ciimne kompaniyasinin predsedatel erini dondiir-
dii. Sud kayil oldu, ani Anna HARLAMENKGOWyu istin almaa deyni GRTnin
yaninda bulunan Gozledici Komitetin karari zakonnarin disinda bulunér.

Anna HARLAMENKO is erind donir donméz gibi GRTnin yaninda bu-
lunan Gozledici Komitetin kacarak toplandi hem aldi karar, ani Anna HAR-

LAMENKOyu geni istin almaa.

Ama, Kasim aymn 11-di Komrat rayon sudu GRTnin yanminda bulunan
Gozledici Komitetin bu kararim1 durguttu da Anna HARLAMENKO geni

GRT basinda kaldi.

I-c1 Halklararasi investitiya

Gagauziya Bagkani Irina VLAH foru-

mun agilig s6ziinii tutarkana.

Gagauziyanin I-ci  Halklararasi
investitiya forumu basladi plenum top-
lantisindan, angisinda pay aldilar hep-
si investorlar hem delegatiyalar, isa-
damnari, Gagauziya ondercileri hem
deputatlari, diplomatlar. Forum gecti
Komrat Devlet Universitetin aktoviy
zalinda hem auditoriyalarinda.

Plenum toplantisinin agilis sozii-
nii yapti Gagauziya Bagkam Irina
VLAH. Canabisi urguladi, ani “Ga-
gauziya politika uurundan temelles-
ti, ama onun eckonomikasini kaldir-
maa deyni cok is lddzim yapilsin.
Bu uurda Gagauziya durmamayca
genisleder kendi iligkilerini Rusiyay-
lan hem Tirkiyeyldn, kurér eni baa-
lantilar Birlesik Devletldr Topluluun
memleketlerinndn, Evropa Birliinnidn
hem taa baska devletlérlan”.

Aciklayarak  I-ci  Halklararasi
investitiya forumun yapilmasinin ne-
etlerini Gagauziya Baskan1 urgula-
di: “Inanérim, ani I-ci Halklararasi
investitiya forumu agiklayacek avto-
nomiyamizin ekonomika potentialini,
da verecek kolaymi kuvedin hem biz-
nesin arasinda dialogu kurmaa hem da
Gagauziya hem Moldova Respublikas1

Investitiya forumun Tertip komitetin azas1 Gagauziya eko- :
nomika ilerlemesi Upravleniyanin basi Mariya BORDENUK.

arasinda is klimatinin iiligmesindé
halizdén yardimci olacek™.

Sora, selamlamak s6zlerini tut-
mak i¢in, tribunaya ¢iktilar ev saa-
bileri hem musaafirlér.

Dimitriy KONSTANTINOYV,
Gagauziya Halk Toplusu Basi:
“So6z vererim, ani Gagauziyanin
ondercileri biznesmennara yardim-
c1 olaceklar onnarin herbir iginda.
Gagauziya Halk Toplusu kendi ku-
vedi ¢ergevesindd yapacek hepsini,
ani isadamnar1 Gagauziyada raat
hem bereketli ¢aligsinnar”.

Stefan BRIDE, Moldovanin
ekonomika Ministrusu: “Moldo-
vanin ekonomika ministerlii Ga-
gauziyaya herkerd yardimci olér
hem yardime1 olacek bu regionun
ekonomikasinin ilerlemesindi. Bu
yardimin 0rndd — Gagauziyanin
baskasabasinda Komratta industri-
ya parkin agilmas1”.

Kasimin (noyabri) 6-7 giinnerindd Komratta gecti « aBecTumm — ocHoBa pasBurtus ['aray3umn» I-ci Halk-
lararasi investitiya forumu. Forum yapildi Gagauziya Ispolkomun kararina gori. Forumun bas sponsoru oldu
Tiirkiyenin Tiirk isbirlii hem Koordinatiya Agenstvosu (TIKA).

Forumun musaafirleri Rominiya Biiiikelgisi Marius LAZURKA (saada) hem
Moldovanin ekonomika Ministrusu Stefan BRIDE.

Tribunada Investitiya forumun bag sponsorun TIKA programalarin Kisinev
kordinatorluk Ofisin kordinatoru Canan ALPASLAN.

Vladimir VOLKOY, Rusiyanin
Penza oblastinin pravitelstvosunun
predsedatelin
birinci yardim-
asi: “Investitiya
forumun yapil-

mas1 verer ko-
laymi  Gagau-
ziyayl diinnedé

tanisinnar. Goste-
rer, ani Gagauzi-
ya investitiyalar
icin acgik. Onda
inan  kuvetleri

Dimitriy
DMIiTRIEV,
Estoniya Parla-
mentin deputa-
“Gagauziya
bu kiigiik, ama

bereketli bir er, neredd kolaylik var
biiiik investitiyalar yapmaa. inanérim,
ani bu forumdan sora Estoniya hem
Gagauziya arasinda ekonomika isbirlii
kaavilesecek”.

Maksim  PODOVINNIKOV,
Rusiyanin Nijniy Novgorod oblas-
tin kiiciik biznes ministrusunun
birinci yardimeisi: “Bu Investitiya
forumu verecek kolayin1 foruma ka-
tilannarin arasinda is baalantilar1 ku-
maa”.

Segey LISENKO, Rusiyanin
Brinsk  oblastin  ekonomikada
ilerlemik departamentin direktoru:
“Gagauziyanin hem Brénsk oblastinin
arasinda coktan igbirlii kuruldu. Bu
isbirlii tiiredicilik uurunda. Gagauzi-
yadan 25 studentimiz var. Sindi eko-
nomika uurunda da baalantilarimizi
kuralim l44zim”.

Vladimir ZUBOYV, Rusiyanin
Pskov oblastin Alis-veris palatasinin
prezident1: “Investitiyalar — regionun
hem insanin ilerlemesind kolaylik.
Seldmlayarak foruma katilannari, is-
teerim agiklamaa, ani Gagauziya Alis-
verig palatasinin hem Pskov oblastin
Alig-verig palatasinin arasinda isbirlii
annasgmasi artik imzalandi hem bu an-
nagma faydali isleer”.

Canan ALPASLAN, TiKA prog-
ramalarin Kisinev Kkordinatorluk
Ofisin kordinatoru: “TiKA yillar bo-
yunca Gagauziyada ekonomika, saalik,
iitiredicilik hem infrastruktura uurunda
proektlar yapér. ileri dooru da bu uur-
da calisacez. 2016-c1 yilda neettd var
bir¢ok proekt basa ¢ikarmaa. Bu vere-
cek kolaymi Gagauziyanin ekonomi-
ka ilerlemesind hiz vermad hem eni is
erleri agmaa. O iizerd da bu forumun
yapilmasinda yardimci olduk.”.

Mihail KARASENI, forumun
sponsorlarin birisi olan “Trans-O1l”
kompaniyasinin  direktoru: “Ga-
gauziya — bu investitiyalar igin pek
isldd bir ploscadka. Biz burada biiiik
bir predpriyatiye kurduk hem ¢ok in-
sannara ig verdik. Bén bu predpriya-
tiyanin Ondercisi olarak, utanméérim
insanin goziind bakmaa. Gagauziyada
investitiyalar kendilerini kurtarérlar.
Investitiya yapannara da agikléérim —
burada ii¢ port var — Moldova, Ukray-
na hem Rominiya portlari. Buyurun,
gelin investitiyalarlan”.

Elena STOLBU, BC “Fincom-
bank” pravleniyasinin azasi: “Gaga-
uziyada biz 11 yil geeri isleméd bas-
ladik. Bu vakidin i¢indd Gagauziyanin
ekonomikasina 1 miliard leydin zeeda
investitiya yaptik”.

Dursun Ali SAHIN, Tiirkiyenin
Edirne Valisi: “Gagauziyada Halkla-
rarasi investitiya forumu bu Gagauzi-
yaya investitiyalar1 ¢ekmééd deyni ilk
adim. Bu forumdan sora Gagauziyaya
Edirnedin ¢ok isadami gelecek”.

forumu

Tribunada Dimitriy KONSTANTI-
NOV, Gagauziya Halk Toplusu Bas.

Hulki EROGLU, Tiirkiyenin
“Ottoman Grup” Holdingin saabisi:
“Pek onemni Tiirkiye hem Gagauziya
kardas halklar1 arasinda insannik hem
ekonomika iligkilerini ilerletmaa”.

Nedret GULEN, Tiirkiye Taskop-
rii kasabasinin primari: “Bén taa ¢ok
sotial hem kultura soruslarina bakérim.
Zera bu soruslar ekonomika uurunda
iligkileri kurmaa deyni ilk kopriilar”.

skskok

Kutlama so6zlerini soledildar baska
musaafirldr da. Asilis siras1 bittiynin
hep burada bagladi «IlepcriekTrBbI HH-
BecTrpoBaHus B ['araysuio» paneli.

Paneldd pay aldilar Moldova

Alig-verig palatasinin bagkani Vale-
riy LAZAR (panelin moderatoru),
Gagauziya Bagkani Irina VLAH, Ga-
gauziya

Ispolkomun Predsedatelin

Forumun presa merkezinda jurnalistlerin soruslarina cu-
vap verer Tiirkiyenin Edirne Valisi Dursun Ali SAHIN.

birinci yardimcisi Vadim CEBAN,
Moldovada yabancilar investorlarin
Asotiatiyasmin predesedateli hem SA
“Mobiasbanc” prezidentt Ridha TA-
KIA, “Danube Logistics” kurulusun
(Curculest portun administratiyaluni
yapér) bas direktoru Tomas MOZER,
ISK “DK-Intertrade” SRL O&ndercisi
Viktor YAUK.

Paneldd urgulandi, ani Gagauzi-
ya investitiya i¢in pek merakli hem
gelecdd olan bir region. Bitki vakitlar
ekonomika agentlarin arasinda avtono-
miyaya inang biiver. Pek biiiik merak-

lik var “Valkanes” serbest ekonomika
zonasina. Solendi, ani Gagauziyaya
yakin bulunér Curculest portu, ne ve-
rer kolaylu transportta ekomomiya
yapmaa hem diinneyin herbir kdsesini
deniz yolunnan etigsméa.

Agiklandi, ani erindeki zakonnar
vererlar kimi kolayliklar1 o ekonomi-
ka agentlarina, angilar1 Gagauziyada
bulunérlar hem investitiya yapérlar.

Paneldd aciklandi, ani Gagauzi-
ya investitiya uurunda biiiik umutlar
koyér diil salt Moldovadan agentlara,
ama Tirkiyeddn hem Rusiyadan isa-
damnarina da.

Panelin diskusiyalarinda pay aldilar
o ekonomika agentlari, ani Gagauziya-
da artik calisérlar, Moldova parlamen-
tin deputatlar1, Rusiyadan geldn inves-
torlar.

sokosk

Diskusiya paneli bittiktdn sora is-
birlii annagmalarin hem neet protokol-
larin imzalanmasi basladi.

Gagauziya
Bagkani Irina
| VLAH hem Ru-
siyanin Kras-
nodar tarafin
vite-gubernatoru
Sergey ALTU-
HOV imzaladilar
alig-veris, eko-
nomika, kultura
hem teknik uu-
runda igbirlii an-
nasmasi.

frina VLAH
hem Rusiyanin
Penza oblastinin
pravitelstvosu-
nun birinci yardimeist Vladimir VOL-
KOV imzaladilar iki region arasinda
igbirlii ilerlemesi i¢in meropriyatiyalar
planin.

Komradin primart Sergey ANAS-
TASOV hem Tiirkiyenin “Ottoman
Grup”’ Holdingin saabisi Hulki EROG-
LU imzaladilar neet protokolunu, angi-
sina gord neettd var Komratta 5 yildizl
bir otel yapmaa.

Cadir kasabasinin primar1 Anato-
liy TOPAL hem Rusiyanin “Sanga”
kompaniyasinin temsilcisi Akeksandr
SPETUK imzalandilar annasmay1 Ca-

h

uusek uurdaydi

(saadan) Gagauziya Baskanin ekonomika soruslarinda danismani Yuriy YA-
KUBOV, Rusiya Federatiyasinin Biiiikelgisi Farit MUHAMETSIN, Tiirkiye Bii-
ikelcisi Mehmet Selim KARTALA Rominiya Biiiikelgisi Marius LAZURKA.

dirda 40 Megawat kuvetli giines
elektrostantiyasi kurmaa.

Hep o vakit Bobruysk traktor
pargalart hem agregatlari zavo-
dunnan imzalandi bir annagma,
angisina gord Tomay kiiliylinda
Belarus traktorlar1 toplanacek.

skskk

I-ci Halklararasi investitiya
forumunda Gagauziya investitiya
icin teklif edildi 27 proekt. On-
narin tanitimi sektiyalarda oldu.

Sektiya Nel — MuBectunmu B
arpoNpPOMBIIIICHHBIH KOMILICKC
laray3un — OCHOBa KOHKYPEHTO-
CHOCOOHOCTH pErroHa.

Sektiya Ne2 — HuBectuiuu
B MHPPACTPYKTYPY U TPOMBIIII-
JICHHOCTb.

Sektiya Ne3 — uBecTHIIMM B HHHO-
BAIMOHHBIC TIPOCKTHI U TEXHOJIOTHH.

Sektiya Ned — Dueprosddexrus-
HOCTb.

Sektiya No5 — Typusm B ['arayzuu:
TPaJUIMU ¥ HHHOBAIIUH.

Sektiya Ne6 — VHHOBalMOHHBIE
TEXHOJIOTUH.

skskosk

Avsamneyin, forumuna katilannara
deyni, Gagauziya Baskani Irina VLAH
yortulu konus verdi.

skskosk

Forumun 2-ci giiniindd investitiya

proektlarin konkursun hem sergilerin
sonugsart agiklandi, pres konferentiya
yapildi hem foruma katilannara deyni 3
marsruta gord turizm gezileri yapildi.

Sergilerdd pay aldilar Gagauziya-
dan c¢orbaciliklarin hem halk ustala-
rin mallar1, angilarin arasinda vardi-
lar sarapc¢ilik, maasul, tekstil, yapaa
mallarin. Hepsind kim katild1 sergilerd
“Gagauzialnvest” forumun anmak
sertifikatlart verildi.

Tribunadan seldmléér forumun
sponsorlarin birisi olan “Trans-O1l”
kompaniyasinin direktoru Mihail KA-
RASENI.

“Kim 1steer olmaa haliz gagauz”

Kasim aymn 17-di Kiriyet kiiiiyiin “Dionis TANASOGLU” adina teoretik
liteyind, 9-cu Klaslar icin, seftii gecti bir pek merakh intelektual oyunu — “KiM
ISTEER OLMAA HALIZ GAGAUZ”. Hazirlad1 onu liteyin gagauz dilindi
hem literaturasinda iiiirediciykas1 Anna Kirilovna KOLOMIITSEVA.

o =

Oyunun temelindd bulunér anilmis
intelektual oyunu. Onustan o viktori-
na bi¢ciminda gegcti. Herbir sorusa dort
cuvap verildrdi. Oyuncular lddzimdi
o dort cuvaptan doorusunu yada doo-
rularimi ayirsinnar. Herliim oyuncular
zorlanarsalar cuvap vermdd, ozaman

onnara 4 yardim kolaylu verilirdi: 1 —
Zaldan yardim; 2 — 50:50; 3 — Dosta
zil; 4 — Yannislaa hak.

Oyun vakidi cuvaba zorlanan
oyuncular telefondan yardim istedilar
Cadir “M.GUBOGLU” adina teoretik
liteyin gagauz dilindd hem literatu-

rasinda tiiredicisinddn Oksana BRA-
TANdan, gagauz poetindan hem ya-
zicisimndan Todur ZANETtén, “Dionis
TANASOGLU” adimna teoretik liteyin
gagauz dilindd hem literaturasinda
tiliredicisinddn Antonina RADOVA-
dan, Besalma “D. KARACOBAN”
adina istoriya hem etnografiiya muze-
yin direktorundan Liidmila KARACO-
BANdan.

Oyun bittiynén belli oldu, ani onda
ensedildr hem Haliz Gagauz kendileri-
ni gosterdildr 9-cu klasin iilirencileri:
Ivanna KURDOGLU hem Anna DRA-
GANOVA.

Kapanis nasaatin1 yaparkana iitire-
diciykast Anna Kirilovha KOLOMI-
ITSEVA kutlad1 oyunda enseyén Haliz
gagauzlart hem hepsini kim onda pay
aldi, hem da teklif etti, ani hepsimiz
savasalim hergiin Haliz Gagauz olmaa.
Canabisi soziinii basardi YASASIN
GAGAUZLUK laflarinnan.

Yuliya JEREBTOVA,
9-cu klasin iiirencisi.

PATRETTA: (soldan) Sergey
ARSENI, Anna Kirilovna KOLO-
MIITSEVA, Anna DRAGANOVA,
Ivanna KURDOGLU hem Nikolay
TASOGLU.

Acik uroon temasi “Sayilik. Tekrar.”

Kasim ayin irmisindé Kongazin Todur ZANET adina teoretik liteyindi
6-c1 “B” Kklasta gagauz dilindi acik urok yapildi. Uroon konusu “Sayilik.

Tekrar.” temasiydi.

Urokta belli oldu, ani iiirencildr
pek {iiisek uurda bilerlédr gagauz dilini,
severldar onu hem bilgileri kavréérlar.
Usaklar 6ld aktivdi, ani kimir kerd
geldrdi neredé sa erlerindén firlayacek-
lar. Hepsi soruslara taa cok dooru hem
dolu cuvaplar verardilar.

Usaklarin bu bilgileri sevindirdi
acik urokta bulunan liteyin direktoru-
nu fordan Nikolaevic YASIBAS! da,
neyi o, urok bittiynén, iilirencilerd hem
acik uroo gotiirdn gagauz dilindd hem
literaturasinda iitirediciykaya Matrona
Nikolaevna BARGANa soledi.

PATRETTA: Urok zamaninda.
(soldan) Gagauz dilinda iitirediciyka
Matrona Nikolaevna BARGAN hem
iitirencilidr Tatyana UZUN, Tatyana
KUTAR, Mihail KARASENI.

GHTylan isbirlii

grupasi kuruldu

Moldova spiker1 Andrian KAN-
DUnun teklifini goria Moldova Par-
lamentinda Gagauziya Halk Toplu-
sunnan isbirlii grupasi kuruldu.

Grupanin 6n daavasi olacek: moldo-
van zakonnarin hem “Gagauziya (Ga-
gauz Eri) ozel hak statusu i¢in” Zako-
nun arasinda garmonizatiya kurmaa.

Grupanm kurulmasima karst ¢ikti
sadd Liberal partiyasi, ani durmamay-
ca baarér ki Gagauziya bagka Moldo-
va rayonnari gibi bisey da ona okadar
esap vermesinnar.

Ortak komitet
Ankarada toplandi

Kasimin 10-11 giinneri arasi
Ankarada avtotransportlan ilgili
moldo-tiirk ortak komiteti toplandi.

Moldovadan toplantida pay aldi
Transport hem yol infrastrukturasi mi-
nisterliin avtotransport Boliimiin bagi
Gheorghe AMBROSI.

Toplantida agiklandu iki taraf arasin-
da mallar tasimasinin statistikast hem
urgulandi, ani iki yilin i¢indd bunun
sayis1 aazaldi. Urgulandi, ani moldo-
vali tasiycilart bu uurda 6nda giderlar.

Karar alindi, ani 2016-c1 y1l i¢in da
avtorizatiya sayis1 hep o kertiktd kala-
cek: 500 avtorizatiya tigiincii deletlerd
hem 525 bos girmék igin.

Tiirkiye tarafi agikladi, ani 2009-cu
yilda kuruldu pravitelstvonun diginda
olan “International Passenger Road
Transport Union” (IPRU) birlii da tek-
lif etti Moldovanin bu uurda birlii bu
kurulusa katilsin.

Safkin hem gazin

paalar1 gena kalktilar

Bu ay, NARE kararimnan, Mol-
dovada elektroenergiya hem gaz pa-
alar1 kaldirilda.

Sindi tiilen tarafta bir kilovat-saat
icin 2 ley 16 bani 6deméé 1d4zim ola-
cek, poyraz tarafinda 2,23 ley yada
2,33 ley. Gaz paasi 58 baniya zeede-
lendi da artik 6 ley 22 bani yapér.

Kasim aym 22-dd amilmus gagauz
estrada ansamblisi “Serin Su” Kkendi
25-ci yldoniimiinii kutladi. Kutlama
toplantist hem konterti Komradin
kultura Evindi oldu. Oréy, “Serin Su”
ansamblisini kutlamaa deyni, geldilar
Gagauziyanin hem Komradin énder-
cileri, kultura insannari, ansamblinin
dostlar1 hem siradaki insannar.

Annadarak ansambli i¢in onun 6n-
dercisi Fodor RADIONOV dedi: “En
zor vakitlarda biz becerdik korumaa
ansambliyi, zerd salt birliktd biz vardi
nicé ayakta kalalm. Bu da bizim en
biiiik kazancimiz. Hem, ani biilin biz
birlikté kutléériz gozél bu yortuyu — bu
da kazancimiz. Bizim ¢ok plannarimiz
var, ama o plannarin en biiiik bagaris1
— insannara gozil hem olmusg tiirkiilar
baaslamaa. Bunda da bizd yardimci

olérlar bizim anilmig poetlarimiz To-
dur MARINOGLU, Todur ZANET,
Potr MOYSE”.

Eridir
peetleriné biitiin muzikay1 yazér Fodor
RADIONOV. Yildéniimii kontertindi

solemdd, ani poetlarin

25 yasinda

da hepsi o tiirkiileri “Serin Su” an-
samblisi baasladi siiredicilera.

Ansambli, Gagauziyadan kaari,
cok erlerdé kendi becerikliini gdsterdi.
1993-cii yilda “Serin Su” Tatarstan-
da (RF) genclik festivalindd pay aldi.
Sora Tiirkiyeda halklararasi festivalda.

Amanici deer kendisi Fédor RADI-
ONOV: “Bizim i¢in en paali oldu fes-
tival «/lnectpoBckue 30pu» (“‘Dnestr
dannart”). Bu festival avtor tiirkiilerin
festivaliyadi. Biz orada, 130 tiirkiidan
3-cii eri aldik”.

Bitiinkii  giindd  “Serin  Su”
ansamblisindi var 9 muzikant hem
solist. Allaa onnara saaltk, uzun omiir
hem yaratmak kolaylu versin!

Irina VLAH okudu Vatan i¢in en sevdii peetini

Moldovanin halklararasi haber agenstvosunun hem radiosunun “Sputnik” poeziya proektinda pay alip, Gaga-
uziya Baskam Irina VLAH Vatan icin en sevdii peeti okudu (https://www.youtube.com/watch?v=7Uq60jIMZas) — bu
peet anilmis gagauz poetin Todur ZANETin peeti “Canmim — Vatanim, Gagauziyam!”

Valkanestd VII-ci Mihail
CAKIR okumaklar gecti

Kasim ayimn 4-di Valkanes kasa-
basinda gecti VII-ci Mihail CAKIR
okumaklari.

Okumaklarin  uuru — genclér
arasinda  hristiannik  paaliliklari-
n1 kaavilestirmdd hem bununnan
Gagauziyalan Moldova devletliini
kaavilestirméaa.

VII-ci Mihail CAKIR okumaklarmn
acilmasinda nasaat ettilir Gagauziya
iitiredicilik Upravleniyanin basi Sofya
TORLAK, Valkanes rayonun bas1 Fo-
dor TERZI, kultura hem turizma Up-
ravleniyanin basi Vasilisa PETROVIC,
“M.Marunevi¢” adina bilim-aarastirma
merkezin direktoru Potr PASALI.

Okumaklarin ilk bolimiinda ple-
nar toplantis1 yapildi, ikincisindd di —
sektiyalarda calismalar oldu.

®EAOPA 3AHET "POAHOW KPAV" g

P e ) 047/047

BALUKAH ATO FATAY3USi UPMHA BNIAX YUTAET CTUXOTBOPEHME

Aciklayarak necin bu peet en sevgili pee-
ti oldu irina VLAH dedi: “Bana deyni Todur

ZANETin poeziyasinda kapl biitiin diinneyi
kucaklayan sevgi benim ana tarafima — gozdl
Gagauziyama, paal halkima”.

[rina VLAH sayér bu poeziya proektin paali-
111 onda, ani o verer kolaylumni tiirlii milletlerdin
hem ¢esitli yaslarda insannar diinneyin sonsuz-
luk paaliliklarin dolayinda birelessinnar.

“Sputnik” poeziya proektini baglatti Moldo-
vanin halk artistt Konstantin MOSKOVIC. O
okudu Grigore VIERUnun peetini ““Graiul meu”.
Sora proekt1 ilerlettilir Moldovada Slavén uni-
versitetin rektoru Tatyana MLECKO hem “S u/if:
Roz” Devlet gengldr dramteatrunun &ndercisi,
inciizanaatlarda maéstro Yuriy HARMELIN.

Literaturanin Omor SULTANOYV adina Métri!

(Métrin 80-ci y1ldoniimiini)

Yasamakta kimir kerd pek sasila-
cek islér olér. Sén esapléérsin, ani belli
bir vakitta belli bir is olacek (kongres,
simpozium, siradan bir bulusmak), ani
taa ilerddn plannara koyulmustu.

Bu is artik senin gelecek plannarin-
dayazili. Artik belli isin incelikleri, bel-
li oréy katilacek insannarm adlari. Sén
caarilannarin listesinddn onnari ilerddn
bilersin. Sevinmelikldn bulérsin orada
o insannari, angilarini artik taniyérsin,
angilarinnan c¢oktan dostlastin, kimin
ruh diinnésinin bir parcacu senin da bir
payin oldu da, bekim, sén da becerdin
onnara bola bir pargacik baaslamaa.

Incelirkana o listeyi, razgelersin
orada adlara hem laablara, ani sana
deyni, onnarinis erlerinddn kaari, bisey
aciklaméérlar. Meraklik i¢in internettin
onnarin yasamasinan tanigérsin. Da
diislinersin: “O, Allahim, Onnar Métr!
Onnar Omiirlerindé okadar yapmuslar!
Onnar onnarlan, diilsé iizldrlan, kiyat
yazmislar, okadar ddiilleri var! Okadar
iiisek erlerdd islemislar hem isleerlér!
Onnar 614 anilmis, okadar biiiik! Nicé
bédn oréy gidecdm? Nicd onnarlan ken-
dimi yannastiracam?”’

Ama gitmai lddzim, zerd insannar,
ani seni Métrilarlan bild listeyd koy-
muslar, baska tiirlii diisiinerlar. Da sdn
inanérsin onnari, kendi eski dostlarini.
Da hazirlanérsin yola...

Bold islerdan birisi oldu sira-
daki, sayiya gord artitk 6-c1 “Tiirk
Diindis1 Literatura Dergileri (Jurnal-
lary) Kongresi”’ndd. Bu kongresle-
ri hazirléér Avrasya Yazarlar Birli-
gi, angisinin baginda bulunérlar tiirk
diinndsinin kéamil yazicilart hem po-
etlar1 Yakup Omeroglu (“Kardes Ka-
lemler” Dergisi Sahibi hem Avrasya
Yazarlar Birligi Genel Baskani) hem
Ali Akbas (“Kardes Kalemler” Der-
gisinin yaymn oOnetmeni hem Avrasya
Yazarlar Birligi Genel Baskan Yardim-
cis1). Bu kongresd, bizim gibi siradan
insannardan kaard, caarilmistilar genis
tiirk diinnddsimin tirk literaturasinin
may hepsi en biiiik silaklari. Kongresin
caligma giinnerindé bana kismet diistii

tanigmaa onnarin birisinndn — Omor
Sultanovic SULTANOVlan, pek isldé
bir insannan hem, nicé belli oldu, biiiik
bir poetlan hem yaziciylan.

Nica diiser Métra hem dou adamina,
Omor Sultanovi¢ kendisini hodul hem
esapl tutardi, ama {iiisektdn bakmardi.
Kongresté yapilan onun nasaati biiiile-
di beni agiklunnan, derin fikirlerinnén,
dooru tekliflirlan hem da, neredd si,
sertliinndn. Bunnar hepsi keskin samar
urmasinnan karslandilar.

Arada bén kararladim yaklasmaa
Meétra da agiklamaa kendi fikirlerimi,
onun laflarma arka olmaa deyni. O
sesledi beni da, gozlerini biraz kiparak
hem giilimseyerdk, saa ol dedi. Bu-
nunnan da ayrildik.

Gagauz harakterina hem fikirind
gord bin diisiindiim, ani bosuna yak-
lastim da, taa da beter, sdledim kendi
fikirimi bola insana. Sora belli oldu,
ani diilmis bosuna.

Toplantilar bittiyndn bana yaklag-
t1 kirgiz yazicis1 Aydarbek SARAM-
BETOV da dedi, ani Omor Sultano-
vi¢ istdrmis benimnidn bulugsmaa hem
lafetmda. Béan kyil oldum.

Bulusmada Omor Sultanovi¢ ken-
disi i¢cin may bisey annatmardi, hep,
surus ardina sorus, benim yagamamnan
hem yaratmalarimnan meraklanardi.
Biseylér ban da becerdim Kendisi i¢in
iiirenmaa. Laf lafi agardi. Bakmadaan
ona, ani lafetmemiz pek merakliydi,
ld4z1m oldu onu keselim, zerd vakit ar-

tik gecd yarisin1 ¢oktan gecmisti.
Bubulugmak hem o lafetméik debres-
tirdi benim i¢imda biiiik meraklik Omor
Sultanovig¢ SULTANO Vun kisiliin.
Ertesi giinii Métr baasladi bana birkag
kiyadini kirgiz hem rus dillerindd. Eva
dondiiiindn o kiyatlar erlesmedi sergen,
onnar ig masamin istiind koyuldu.
Yazik, ama kirgiz dilini bilmediim
icin, Omor Sultanovigin peetlerinin rus
dilind cevirmelerini okuyardim. Oku-
duk¢a Oniimda agilardi Omor Sulta-

NOVun, Biiiik
adammn  hem
insanin,  diil

salt kirgiz hal-
kin, ama biitiin
tirk diinnésinin
oolunun,
diinnd uurunda
bliik  yazici-
nin, literatura
Meétrin, Poétin
hem  Insanin
genis hem pek
. derin bir ruh
=i dlinnés1. Yarat-
malarin obrazlari, Métrin incd sakalar1
hem derin fikiri biitildrdilar akilimi. Da
bén karar aldim.

Karar aldim yazmaa Omor Sultano-
vica bir kiyat, yalvarip onu izin versin
birkag¢ yaratmasini gagauzgaya ceviri-
im. Métr kayil oldu. Ayirdim onnart,
ani taa yakindilar benim iireemd da
yalvardim yollasin bana kirgiz dilindi
originallari, avtorun ruhunu hem 6zel-
liini korumaa deyni kolaylim olsun.

Ama bu da eterli diildi. Annamaa
deyni lddzimdi yaradicinin biografi-
yasii derindin bilméi. Biografiya da
Meétrin biiiikliitind uyaardi: poet hem
yazici, kultura, climne hem politika
insani, SSSR yazicilar Birliin pravle-
niyasinin azasi, Kirgiz SSRin yazicilar
Birliin pravleniyasimin sekretari, Ali-
kul Osmonov adina literatura Birliin
predsedateli, Kirgiz Respubikasinin
yazicilarin Milli Birliin predsedateli,
Tiirk Diinnés1 Yazicilar Birliin sopred-
sedateli, Yabanci devletldrlan dostluk

kuruluglar Birliin vite-predsedateli,
“Issik-Kul goliinii korumak Halkla-
raras1t ekologiya fondu”n Prezidenti
(fond kurulmus Omor Sultanovicin
teklifind gord), Kirgiz Respubikasinin
halklararas1 ciimne Poeziya Akademi-
yasinin prezidenti.

Belliki, bunnari hepsini vardi nicé
kolvermdi, ama baska tiirli olmaya-
ceydi nicd annamaa nereddn cekiler
Omor Sultanovicin beceriklii, siijet-
lar1 hem obrazlari, ani sonunda temel
oldular onun poeziya yaratmalarina,
romannarina, annatmalarina hem kino
stenariyalarina.

Da te, poetin Yasamasinnan hem
Kendisinndn tanigsmadan sora, taa da
derinddn annasildi onun yaratmalarinin
0zii, annasildi neyd onnar {iiirederlér
okuycuyu hem, en ne taa da 6nemni,
necin onnar yazilmis. Bunnar1 hepsi-
ni bin korudum hem savastim gagauz
okuycusuna vermaa.

Omiir pek siirek bold baasislar
baasléér, bola nicd bulusmaa hem dost-
lasmaa paali hem merakli insannan.
Biiik Bukvadan Insannan! Siikiir, bana
bu uydu. Ecelim verdi kolaymi, ani
yolumda bulusiym literaturanin Omor
SULTANOV adina Métriman! Da bu
bulusmak taa da biilik bir isd biiiidii: o
dostlaa gecti. Da bén siikiir ederim be-
nim dostlarima Yakup OMEROGLUya
hem Ali AKBASa o is i¢in, ani bu bulus-
may1 hem bu dostluu bana baasladilar.

Sizéd da, paali Omor Sultanovig, bu
g06z4l y1ldoniimiinda dileerim uzun yil-
lar, saalik, kismet, yakinnarimizin, sen-
selelerinizin hem dostlarimizin sevgisini
hem sicaklini, hem da, belliki, taa ¢ok
eni yaratmaklar. Zerd onnar 614 yalpak
hem sicak, onnar1 614 bekleer okuycu!

Gagauzlarda var pek gozil bir adet,
herkerd, acan filcai kaldirérlar, birisi
deer: “Saalik Allaa versin!”, da hepsicii
bir seslén cuvap ederlér “Allaa versin!”

Da te, paali Omor Sultanovig, bin
deerim Canabinizé: “Saalik Allaa ver-
sin!” dabileerim, ani biitiin tiirk diinnés1
bir sesldn deer: “Allaa versin!”

Todur ZANET,
poet, yazict hem dramaturg

Gagauziyada “Gagauz sarabin yortusu” oldu

Kasim aym 8-di, Ay Dimitri giiniindd, Gagauziyada “Gagauz sarabin yortusu” oldu. Yortuya katildilar sarapcilar hem  RANDI (sarap — muskat ottonel); “En
musaafirldr diil salt Gagauziyadan, ama Moldovadan, Tiirkiyedén, Rusiyadan hem taa 10 devlettéin ofitial delegatiyalar, ani
ilersi giinnerdi I-ci Halklararas1 investitiya forumunda pay aldilar. Yortunun bas sponsoru TIKA oldu.

Gagauz sarabin yortusu i¢in Kom-
radin merkez meydaninda erlestilar
Gagauziya kiililerin hem kasabalarin
aullari, gsarap fabrikalarin stendlari, halk
ustalarin hem resimecilerin sergileri.

Yortunun agilis soziinli yaptilar:
Gagauziya Baskanin birinci yardimci-
s1, Yortunun Tertip komitetin bast Va-
dim CEBAN, Gagauziya Baskani Irina
VLAH, Gagauziya Halk Toplusun Basi
Dimitriy KONSTANTINOV, Moldova
ciftcilik hem iyecek industriyasit Mi-
nistreliin ministr yardimcis1 Eduard
GRAMA, Moldova sotialistlar parti-
yasmin temsilcisi Zinaida GRECA-
NAYA, Moldova Parlamentin deputati
Demyan KARASENI, Tiirkiye Kisinev
Biiiikelgisi Mehmet Selim KARTAL,
Rusiya Kisinev Biiiikelgisi Farit MU-
HAMETSIN, TiKA programalarin Ki-
sinev kordinatorluk Ofisin kordinatoru
Canan ALPASLAN, Moldova turizma
agenstvosunun basi Yuriy KARP.

Acilistan sora, Gagauziya Bagkam
hem ofitial delgatiyalarin musaafirleri
aullart gezdilar hem saraplan birliktad
milli imekleri dattilar.

Yortuda tiirlii saraplar hem imeklér
vardi. Herbir aul kendi sennikleri-
ni gosterdrdi, muzikantlar ¢alardilar,
oyuncular durmamyca oynardilar, tuz-
ekmeklén musaafirleri karglardilar hem
onnara filcan stirdrdilér.

Sarabin yortusunda ayirdilar hem
islad sarplar1 hem sarapgilari, “En islaa
kaurma”y1 hem “En isldd aul™u, litera-
tura konkursunda enseyenneri.

Basarild1 “Gagauz sarabin yortusu”
biitik bir horuylan, angisim1 meydanda
oynadilar hepsi kim yortuya katildi.

skskok

“Gagauz  sarabimm  yortusu’nun
Biiiik baasis1 — “Biiiik Fig1” — veril-
di “Kazayak-Vin” fabrikansina, Ga-
gauziyanmn imicinin  kurulmasinda

hem ilerletmesindd c¢alismalar1 igin,
fabrikanin genigletmesindd en biilik
invistitiyalar i¢cin hem ekonomika-
da en tisek basarilar icin. Kalan

enseyennerd, baasis olarak, “Kiigiik
fi¢1” verildi.

Saraplar hem sarapgilar arasinda
konkursunda degustatiya komisiyasina
21 nominatiyada 117 tiirli sarap teklif
edildi. Kokursun sonuglarini agikladi
degustatiya komisiyanin bagi Liidmila
FILEVA.

21 nominatiyadan 14-did ensedi
“Komrat saraplar’” fabrikanin sa-
raplari: “2015 yilin bereketindén en
isldd kirmizi sarap” — kaberne; “2015
yilin bereketindidn en isldd biyaz sa-
rap” — fetdska; “2015 yilin bereketindin
en isléd biyaz desert sarab1” — muskat;
“2015 yilin bereketindén en isldd kir-
miz1 desert sarab1” — kagor; “En isldd
markali biyaz sarap” — 2013 yildan sar-
done; “En isldd kirmiz1 sarap” — 2014
yildan merlo; “En isldd kaberne” —
2013 yidan; “En isldd markali kirmizi
sarap” — 2012 yildan merlo; “En islad
markali kaberne” — 2011 yildan; “En
isldé biyaz desert sarab1” — 2014 yildan
muskat; “En isldd markali biyaz desert
sarab1” — 2013 yildan muskat; “En islad
kolektiyali biyaz desert sarab1” — 1994
yildan Auriu; “En isldé kolektiyal kir-
mizi desert sarab1” — 2010 yildan kagor;
“En isldd kagor” — 2014 yildan.

21 nominatiyadan 4-di ensedi
“Vinariya Bostovan” fabrikanin sa-
raplary: 2015-ci yildan kagor; kirmi-
z1 sarap — 2015-ci yildan pino-nuar;
kirmizi desert sarabi — 2014-cii yildan
saperavi, biyaz sarap — 2015-ci yildan
SOVInyon.

DIPLOMALARI KAZANDILAR:

“DK-Intertreyd” fabrikanin sa-
raplari: “Blagosvet pashalniy” kago-
ru 2013-cii yildan (en isldd kolektiyal
larmizi desert saraby), 2014-cii yilin
markali kagoru hem en tiisek kaliteli
2014-cii yilin kagoru (en isldd kirmizi
desert sarabi).

“Kazayak-Vin” fabrikanin sarap-
lari: 2014-cii yilin kabernesi, 2014-cii
yilin markali kabernesi, 2005-ci yilin
“Kazayak” sarabi.

“Tartkomvin” fabrikanin sarabu:
2015-ci yildan biyaz sarabu.

“Cok-Maydan-Vin” fabrikanin
sarabr: 2015-ci yildan kirmizi sarabi
izabela.

“C.G.L.-Prim” fabrikanin sara-
bi: 2014-cii yilin kagoru.

EV SARAPCILARIN ARASINDA:

“En isldd biyaz ev sarab1” — Potr
TODUR (sarap — kostel); “En islda
biyaz desert ev sarabi” — fordan SA-

isldd kirmizi ev sarab1” — Segey SARI
(sarap — kaberne); “En islad desert
hem kirmiz1 desert ev sarab1” — Dimit-
riy SARI (sarap — kagor); “En isldd
pembi ev sarab1” — Tordan SARANDI
(sarap — gamburg muskati).

CIFTCILIK FERMA CORBACI-
LIKLARIN ARASINDA:

“Gor Kus” (Komrat), “Sarandi for-
dan” (Tili kiitiyii), “Eniyca” (Kongaz),
“Kongazcik” hem “Lidiya” (Komrat).

skskk

Gagauz sarabin yortusunda oldu taa
iki konkurs: “En islid kaurma” hem
“En islid aul”.

Jiirinin kararina gord “En isldi ka-
urma” vardi Aydar, Besalma hem Val-
kanes aullarinda.

“Gagauz sarabin yortusu” Il-ci
literatura konkursun sonuclari acik-
landi. Jiirinin kararma gora erlir
oli payedildi:

1-ci eri payettilir — Todur MARI-
NOGLU (4vdarma) hem Potr MOY-
SE (Komrat);

2-ci er — Viktor KOPUSCU (Kip-
cak);

3-cii er — Aleksandr KARASENI
(Kongaz).

Hepsi bu poetlara Diploma hem
para baasis1 verildi.

Not. “Gagauz sarabin yortusu”
1-ci literatura konkursunda 2014 yilda
ensediydi Todur ZANET.

Yortuda Rusiyadan giires trenerina
Dimitriy GERCIOGLUya sportta hem
geng sport boylarini terbietmektd biiiik
basarilar icin “Gagauziyamin Sanni
vatandast” ad1 verildi.

PATRETLERDA: “Saalik Allaa
versin!” — (yukarda saadan) GHT Bast
Dimitriy KONSTANTINOV hem Ga-
gauziya Baskani Irina VLAH.

(asaada solda) “Kaberne pek islaa!”
— Vlad MIHALCAN, Valeriy SUFRAY
hem sarap ustast Georgiy KISSA.

Aydar kiitiylin kilimciykalari hem
kilimneri anilmisg!

Buyurun Tomay kiiiiyiin auluna!

YAZISMA ADRESIMIZ:
RM - 2028, Moldova, Kisinéu,
¢/p Nr. 1025. Tel/fax: 022 28-18-04

e-mail: todur.zanet@gmail.com

